
Eachdraidh Tionndadh  

Tionnadh seo:  1.3 Gàidhlig 

Deasachadh / ùrachadh:  V1.2 Seona McClintock & Adam Coleman on 09/04/20 
Air ùrachadh le Emily MacDonald & Susannah Armitage 05/23 

1. Facal Tòiseachaidh 

  

Tha mi toilichte Plana Gàidhlig Eden Court a toirt dhuibh. 

  

Aig Eden Court tha sinn a’ taisbeanadh agus a’ cruthachadh obair còmhla ri, le agus airson 

sluagh na Gàidhealtachd ’s nan Eilean agus an fheadhainn a tha a’ tadhal oirnn. Tha 

freumhan domhainn aig a’ Ghàidhlig agus cultar na Gàidhlig air a’ Ghàidhealtachd agus tha 

iad nam pàirt riatanach de ar dearbh-aithne, ar dualchas agus ar beatha chultarach. Tha am 

plana seo ag aithneachadh agus a’ dèanamh subhachas às an fhìrinn seo, agus tha e na 

aithris air far a bheil sinn gar faicinn fhèin san àm ri teachd. 

 

Coltach ri mion-chànain eile, tha a’ Ghàidhlig na cùis iomadh-fhillte agus gu tric 

connspaideach  ann an deasbad phoblach. Mar bhuidheann tha mòran againn fhathast ri 

ionnsachadh agus math dh’fhaoidte nach fhaigh sinn a h-uile càil ceart; ach tha fios againn 

gur e pàirt de thuras cudromach a tha anns a’ phlana seo agus tha e airson subhachas a 

dhèanamh mu luach sòisealta, foghlamach, eaconamach agus cultarach na Gàidhlig.  

 

Tha sinn a’ toirt cuireadh dhan a h-uile duine – coimhearsnachd labhairt na Gàidhlig, iadsan 

a tha ag ionnsachadh Gàidhlig no a tha air an tarraing gu cultar na Gàidhlig agus iadsan 

nach do smaoinich roimhe seo mun Ghàidhlig no mun chultar – a thighinn còmhla rinn air an 

turas seo.   

 

 

Àrd-oifigear 

Eden Court Gàidhealtachd 

2. Ro-Ràdh  

Mu Eden Court 

 

Tha Eden Court moiteil gur sinn am buidheann ealain co-mheasgaichte as motha a tha ann 

an Alba. Tha sinn a’ cruthachadh obair comhla ri, le agus airson sluagh na Gàidhealtachd ’s 

nan Eilean agus dhaibhsan a tha a’ tadhal oirnn. 

 

Anns an togalach againn tha dà thaigh-cluich, The Empire agus The OneTouch, a bharrachd 

air trì gailearaidhean agus dà thaigh-dhealbh. Anns an dà stiùidio ioma-adhbharach againn 

tha prògram soirbheachail de chlasaichean agus de chothroman cruthachail dha daoine den 

h-uile aois.  

 

Tha ar lèirsinn airson Gàidhealtachd shoirbheachail air a neartachadh le cruthachas 

agus cultar. Airson leigeil le seo tachairt, ’s e ar n-amas daoine a bhrosnachadh gus na 

h-ealain a lorg agus a ghràdhachadh le bhith a’ toirt an t-saoghail chun na 

Gàidhealtachd agus a’ Ghàidhealtachd chun an t-saoghail. Tha ceithir luachan nam 

bonn-stèidh air an obair againn. ’S iad sin: 

 

 Tha sinn MOITEIL a bhith air a’ Ghàidhealtachd agus a bhith airson na Gàidhealtachd 

agus tha fàilte Ghàidhealach gu cinnteach a’ feitheamh oirbh  

 Tha sinn ÀRD-AMASACH a thaobh na tha sinn a’ deànamh, na tha sinn a’ dùileachadh 

bho dhaoine eile agus airson ar baile-mòr agus ar sgìre   

 Tha sinn FOSGAILTE mun dòigh anns a bheil sinn ag obair, mu mar a tha co-

dhùnaidhean air an dèanamh agus mu far am faodadh piseach tighinn oirnn 

 Tha sinn AG ALTRAM an fheadhainn a tha a’ gabhail pàirt, ar luchd-obrach, luchd-ealain 

agus iadsan a tha a’ tadhal oirnn 

Gàidhlig aig Eden Court 

 

Tha sinn ag aithneachadh le spèis gu bheil freumhan domhainn cultarach aig a’ Ghàidhlig an 

seo air a’ Ghàidhealtachd agus gu bheil pàirt chudromach aig Gàidhlig ann an dualchas 

ionadail, cultar agus dearbh-aithne. Tha sinn cuideachd ag aithneachadh gu bheil an 

àireamh dhaoine le sgilean Gàidhlig air a’ Ghàidhealtachd gu math nas àirde na an àireamh 

nàiseanta àbhaisteach. Mar ionad-ealain airson na Gàidhealtachd agus nan Eilean tha e 

mar dhleastanas oirnn a dhol an sàs còmhla riuthasan a bhruidhneas no a tha ag 

ionnsachadh Gàidhlig, a bharrachd air an fheadhainn aig a bheil ùidh sa chànan agus a tha 

airson faighinn a-mach mun chànan ’s mun chultar. Tha sinn airson gum bi Eden Court na 

àite far a bheil spèis air a thoirt don Ghàidhlig agus luach air a chur air a’ chànan, àite far am 

faicear agus an cluinnear Gàidhlig gu fosgailte agus far am faod luchd-cleachdaidh agus 

luchd-tadhal bho air feadh Alba agus an còrr dhen t-saoghal fèin-aithne fhaighinn air na h-

ealain agus cultar Gàidhlig, an dà chuid traidiseanta agus co-aimsireil. 

  

Nota mu bhriathrachas: 

  

Tha sinn air tòrr beachdachadh a dhèanamh mun chànan a tha sinn a’ cleachdadh airson 

bruidhinn mun obair againn agus tha sinn air briathrachas a thaghadh a tha sinn a’ 

faireachdainn a tha iomchaidh airson dealbh a thoirt air beachdan nach eil an-còmhnaidh 

stèidhichte. Gu h-àraid tha sinn airson a bhith soilleir mu dè tha na h-abairtean sin a’ 

ciallachadh dhuinne: 

Tha “tachartasan Gàidhlig” a’ ciallachadh tachartasan a tha a’ cleachdadh Gàidhlig mar 

phrìomh chànan agus a tha nam pàirt de phrògram Eden Court.  

   

Tha “luchd-cleachdaidh Gàidhlig” a’ gabhail a-steach a h-uile duine a tha a’ cleachdadh 

Gàidhlig agus/no a tha a’ dol an lùib ar prògram Gàidhlig. Tha seo a’ gabhail a-steach 

fileantaich, luchd-ionnsachaidh agus iadsan aig a bheil ùidh anns a’ chànan ’s a chultar. Tha 

sinn ag aithneachadh nach eil an luchd-cleachdaidh seo le ùidh a-mhàin ann an Gàidhlig 

agus gun tig iad gu tachartasan eile sa phrògram againn.  

  

’S e rudan a tha a’ tachairt mar phàirt de phrògram Eden Court a tha a’ cleachdadh na 

Gàidhlig no a chultar gu ìre a choireigin a tha ann an “tachartasan buntainneach” ach chan 

eil iad a’ cleachdadh Gàidhlig mar phrìomh chànan.  

  

Tha “coimhearsnachd Gàidhlig” a’ gabhail a-steach daoine a tha a’ bruidhinn Gàidhlig no ga 

h-ionnsachadh, agus a h-uile duine aig a bheil ùidh anns a’ Ghàidhlig agus cultar Gàidhlig.  

3. Luachan a’ phrògraim  

Tha còig prìomh luachan againn a tha a’ stiùireadh an dòigh anns a bheil sinn a’ dèiligeadh ri 

Gàidhlig. 

  

 Tha sinn a’ creidsinn gu bheil pàirt chudromach aig cultar agus na h-ealain ann an ath-

bheothachadh na Gàidhlig, agus mar bhuidheann cultarach gu bheil sinn ann an deagh 

àite airson cuideachadh le seo.  

 

 Tha sinn ag aithneachadh an cumhachd a tha an lùib a dhol an sàs anns na h-ealain 

Ghàidhlig agus tachartasan beò, agus obraichidh sinn gu cruaidh airson deagh 

dhàimhean a thogail leis a’ choimhearsnachd Ghàidhlig nas fharsainge gus a’ 

bhuannachd as motha a thoirt à dhol an sàs.  

 

 Tha sinn a’ cur luach air agus a’ toirt spèis don Ghàidhlig agus obraichidh sinn le ar 

luchd-obrach uile airson gum bi Gàidhlig stèidhichte nar n-obair làitheil.  

 

 Tha sinn a’ deànamh subhachas à Gaidhlig mar mhion-chànan agus feuchaidh sinn ri 

cothroman a lorg airson co-obrachadh eadar-nàiseanta a dhèanamh le na nàiseanan 

Ceilteach eile agus le coimhearsnachdan mion-chànain.  

 

 Tha fios againn nach urrainn dhuinn ar n-amasan a choileanadh leinn fhèin agus 

obraichidh sinn le com-pàirtichean air feadh Alba agus nas fhaide air falbh airson na h-

amasan sin a choileanadh.  

’S iad sin na luachan a tha a’ faireachadainn nas cudromaiche dhuinn aig an àm seo. Tha 

sinn ag aithneachadh gu faodadh na luachan sin atharrachadh agus leasachadh mar a tha 

sinn air ar slighe gu Gàidhlig a stèidheachadh aig cridhe na buidhne.   

4. Raointean prìomhachais  

Tha sinn air còig raointean prìomhachais aithneachadh a tha sinn a’ smaoineachadh a bheir 

a’ bhuaidh as motha a tha sinn a’ faireachdainn a ghluaiseas sinn san dòigh as buadhmhoire 

a dh’ionnsaigh ar lèirsinn agus ar n-amasan fad-ùine. Taobh a-staigh gach prìomhachas tha 

sinn air na prìomh dhòighean anns an obraich sinn aithneachadh agus carson a tha sinn a’ 

dèanamh seo. 

   

Prìomhachas 1: Mothachadh air a’ Ghàidhlig mar chànan, sgilean agus cothroman a 

mheudachadh am measg ar luchd-obrach airson am plana Gàidhlig adhartachadh 

agus fhighe a-steach do ar n-obair   

 

Ciamar: Nì sinn sgrùdadh air sgilean Gàidhlig am measg luchd-obrach; gheibh luchd-obrach 

trèanadh-aire a thaobh na Gàidhlig; leasaichidh sinn ar dòighean fastaidh airson barrachd 

dhaoine a bhruidhneas Gàidhlig fhastadh 

 

Carson: Airson Gaidhlig fhighe a-steach ann an obair làitheil Eden Court, gus am faigh ar 

luchd-cleachdaidh air a bhith ri conaltradh le Eden Court nas trice ann an Gàidhlig agus 

airson Gàidhlig mar chànan beò a chluinntinn nar togalach.  

Prìomhachas 2: Piseach a thoirt air mar a tha sinn a’ conaltradh ris agus a’ dol an sàs 

leis a’ choimhearsnachd Ghàidhlig  

 

Ciamar: Togaidh sinn deagh dhàimhean leis a’ choimhearsnachd Ghàidhlig agus le 

buidhnean Gàidhlig tro lìonrachadh agus co-obrachadh; nì sinn Gàidhlig nas fhollaisiche tron 

bhuidheann le branndadh dà-chànanach agus soidhnichean; meudaichidh sinn follaiseachd 

sna meadhanan Gàidhlig; leasaichidh sinn ar làthaireachd Gàidhlig air na meadhanan 

sòisealta; feuchaidh sinn dòighean ùra airson a dhol an sàs le daoine aig nach eil Gàidhlig 

tro ar n-obair Ghàidhlig 

 

Carson: Tha sinn airson ar taic dhan Ghàidhlig a thaisbeanadh agus a’ choimhearsnachd 

Ghàidhlig a mhisneachadh airson a dhol an sàs leinn gu ìre nas motha. 

 

Prìomhachas 3: Meudachadh an àireamh de thachartasan/chluichean a tha a’ 

cleachdadh Gàidhlig mar phrìomh chànan no a tha co-cheangailte ri cànan is cultar 

Gàidhlig 

 

Ciamar: Togaidh sinn dàimhean agus bheir sinn taic do riochdairean, luchd-ealain agus 

companaidhean a thaobh an obair-leasachaidh air obraichean ùra; obraichidh sinn le com-

pàirtichean airson tachartasan ùra agus tachartasan a tha ann màr tha a thoirt gu Eden 

Court; nì sinn sgrùdadh air cruthan ùra thachartasan airson obair Ghàidhlig a thoirt gu ar n-

àrd-ùrlairean agus sgrionaichean 

 

Carson: Tha sinn airson daoine a mhisneachadh gus tighinn còmhla nar togalach airson an 

sgilean cànain a chleachdadh agus a leasachadh fhad ’s a tha a’ gabhail pàirt anns na h-

ealain agus cultar.  

Prìomhachas 4: A’ tairgsinn chothroman Gàidhlig do dhaoine òga mar phàirt den 

phrògram stiùidio againn 

Ciamar: Feuchaidh sinn gnìomhachdan ealain airson luchd-labhairt agus luchd-ionnsachaidh 

òga Gàidhlig mar phàirt den phrògram stiùidio againn 

 

Carson:  Tha feum aig daoine òga air Gàidhlig a chleachdadh ann an àrainneachd 

chruthachail, mar Eden Court, agus chan ann a-mhàin san t-seòmar-sgoile. Tha feum aig 

daoine òga air sgilean cruthachail ionnsachadh agus a leasachadh a thaobh cothroman 

cosnaidh san àm ri teachd agus airson roinn ealain Gàidhlig seasmhach a bhith ann.  

  

Prìomhachas 5: A’ toirt taic do leasachadh thèatar ùr agus luchd-ealain Gàidhlig  

 

Ciamar: Bheir sinn taic do luchd-ealain Gàidhlig tro ar sgeama ballrachd luchd-ealain; siridh 

sinn cothroman ùra airson taic a thoirt do leasachadh obair ùr sa Ghàidhlig 

 

Carson: Tha sinn airson barrachd rudan Ghàidhlig a chur air ar n-àrd-ùrlairean ach sa chiad 

àite feumaidh iad taic airson a chruthachadh.   

 

5. Cur an gnìomh, sgrùdadh agus aithris  

Cur an gnìomh 

  

Thèid am Plana Gàidhlig aontachadh le Bòrd Eden Court. 

 

Airson obrachadh a dh’ionnsaigh nan còig raointean prìomhachais a tha anns a’ Phlana 

Gàidhlig againn, leasaichidh sinn, cuiridh sinn an gnìomh agus nì sinn aithris air Plana-

gnìomha bliadhnail a bhios an sàs bhon Ghiblein chun na Màirt, an co-bhonn ri ar cuairtean 

bliadhna-ionmhais agus aithris.  

   

Bidh am Manaidsear Phròiseactan Gàidhlig cunntachail airson am plana a lìbhrigeadh, le 

taic bho luchd-obrach eile (mar a tha e air a mhìneachadh sa Phlana-gnìomha) agus le làn-

thaic Àrd-sgioba-stiùiridh Eden Court. Ainmichidh am Bòrd Urrasair le uallach airson an obair 

seo adhartachadh aig ìre Bùird.  

 

Sgrùdadh 

 

Cuiridh am Plàna-gnìomha an cèill dè tha sinn airson a choileanadh air a’ bhliadhna sin agus 

ciamar a nì sinn measadh air soirbheachadh. Bidh am plana air a sgrùdadh gu 

leantainneach le Manaidsear Phròiseactan Gàidhlig a bheir aithisgean ràitheil do Àrd-

sgioba-stiùiridh Eden Court. 

 

A bharrachd air aithrisean ràitheil air adhartas a thaobh ar Plana-gnìomha bliadhnail, nì sinn 

sgrùdadh air cleachdadh cànain gach sia mìosan. Nì sinn cuideachd measadh gach 

bliadhna air ar n-obair ann an co-chomhairle ri prìomh luchd-ùidhe. Iarraidh am measadh 

bliadhnail fios air ais bho cheithir prìomh bhuidhnean: 

 

1. Luchd-obrach – Luchd-obrach air feadh na buidhne agus an Àrd-sgioba-stiùiridh. 

  

2. Luchd-cleachdaidh - Luchd-cleachdaidh, com-pàirtichean agus luchd-tadhail air Eden 

Court. 

3. Com-pàirtichean lìbhrigidh - Com-pàirtichean aig an robh pàirt ann an lìbrigeadh ar n-

obair.  

 

4. Luchd-ùidh ro-innleachdail – Luchd-ùidh le ùidh ann an leasachadh ro-innleachdail Eden 

Court, nam measg Bòrd na Gàidhlig, Alba Chruthachail agus Comhairle na Gàidhealtachd. 

 

Aithris 

 

Thèid toraidhean a’ phròiseas measaidh bhliadhnail a chleachdadh mar bhunait airson 

aithisg sgrìobhte agus bidh am fiosrachadh air a chleachdadh ann an deasachadh a’ 

Phlana-gnìomha ath-sgrùdaichte. Bidh e na bhun-stèidh airson aithisgean dhar prìomh 

luchd-maoineachaidh agus com-pàirtichean ro-innleachdail. Mar phàirt de ar gealltanas a 

bhith fosgailte agus follaiseach tha sinn cuideachd airson innse don mhòr-shluagh mu 

ciamar a tha sinn a’ dèanamh. Lorgaidh sinn na dòighean as iomchaidh airson an 

fhiosrachadh seo a lìbhrigeadh.  

 


